
1. ATRIÐI (Týpískur morgunn í Latabæ) 
(Haninn er að pakka niður) 

HANINN:  Ég er farinn, búinn að fá nóg, þetta er óþolandi bær. Bæjarbúar alltaf tilbúnir að 

hjálpa hver öðrum í tíma og ótíma. Ganga eða hjóla í vinnuna, rækta garðana sína, borða 

alltof hollan mat og hreyfa sig á hverjum degi...... óþolandi... (Maggi sést vinna í garðinum 

sínum og Solla að gera æfingar, Siggi og Goggi með) 

Ég flutti hingað fyrir mörgum árum þá var gott að vera hérna. Maður gat sofið fram að 

hádegi, lagt sig seinni part dags, slappað af á kvöldin.... sannkölluð paradís en núna verð 

ég að vakna á hverjum morgni og gala til að láta bæjarbúa vita að nýr dagur er risinn .... 

óþolandi ástand, ég sem er svo hás ... (reynir að gala) Allt þetta út af þessum ástsjúka 

bæjarstjóra. (Bæjarstjórinn sést fara með ávexti til Stínu símalínu, Stína er að tala í símann, 

er að kaupa eitthvað.) 

STÍNA:  Hvað ertu að segja ... 3 x í viku og hvað kostar þetta undratæk?i ... ha... fylgir frítt 

með ... ...... ha... já sendu þetta sem allra fyrst (bank) Það er verið að banka... já ég ætla 

líka að fá .... sama og síðast ... þetta var svo ódýrt... bless...... (Bæjarstjórinn setur ávextina 

á tröppurnar hjá Stínu. Solla gleymir sér og gengur óvart yfir einn garðinn.) 

SOLLA:  Úps. Það má alls ekki ganga í görðunum. 

HANINN: Hugsið ykkur tillitsemina ... svo er allt í röð og reglu. (Lolli lögga sést stjórna) Það 

tók nú alveg steininn úr þegar íþróttaálfurinn kom hingað ... hann ætlaðist til að ég færi að 

hreyfa mig, hugsið ykkur ... 

LAG - ENGINN LATUR Í LATABÆ 
ÍÞRÓTTAÁLFURINN:  Því miður verð ég að kveðja ykkur að sinni, það eru vandræði í 

öðrum bæ sé ég hérna á kúlunni minni ...... verð að fara að hjálpa til. 

SOLLA:  En hvað verður um okkur? 

MAGGI:  Hver á að sjá um að æfa bæjarbúa......??? 

ÍÞRÓTTAÁLFURINN:  Það verður í góðu lagi. Ég hef engar áhyggjur af því að þið finnið 

ekki einhvern til að æfa ykkur ... þið gætuð t.d. skipst á. 

HALLA: Ég skal pína þau áfram. 

ÍÞRÓTTAÁLFURINN: Það má alls ekki pína. 

SIGGI: Ég get kennt ballet. 

ÍÞRÓTTAÁLFURINN: Nákvæmlega. Ég sé ykkur bráðlega. 

GOGGI:  Hvenær kemur þú aftur? 

ÍÞRÓTTAÁLFURINN:  Það er að styttast í íþróttahátíðina, ég verð kominn fyrir hana í tæka 

tíð, þið þurfið ekkert að óttast, bærinn er líka í svo góðum höndum hjá bæjarstjóranum... 

(Íþróttaálfurinn hleypur í burtu og allir hlaupa á eftir til að veifa honum og fara svo þegar fer 

að dimma.) 

HANINN:  Ég get ekki búið við þetta lengur, ég bara læt ekki bjóða mér þetta, ég er farinn. 

2. ATRIÐI (Glanni glæpur mætir á svæðið) 

Allt í einu birtist Rikki ríki öllum að óvörum 

LAG - VERSTI FANTUR 
GLANNI:  Pottþéttur bær fyrir mig ... ha ha ha ...... (Eftir söng Rikka ríka þeysir Rikki ríki um 

á sínum bíl upp á sviðið. Fjaðrir af hananum sem er auðvitað fyrir þeytast út um allt, Rikki 

brunar áfram í gegnum Latabæ, fellir stiga, skvettir úr pollum, brýtur grindverk og leggur að 

lokum bíl sínum upp á gangstétt Haninn verður fyrir bílnum) 

STÍNA:  Hvaða hávaði er þetta? Hvaða læti eru þetta eiginlega? 

(Stína dettur og Bæjarstjórinn hjálpar Stínu upp úr blómabeðinu. Í bænum verður allsherjar 

uppþot og ringulreið. Lolli lögga birtist.) 

LOLLI:  Það má alls ekki leggja bifreiðinni hér, væni minn. 

GLANNI:  Af hverju má ég það ekki? (Stekkur út úr bílnum) 

LOLLI:  (hikandi) Sérðu ekki skiltið þarna. 

GLANNI: Hvaða skilti? 

LOLLI: (Leitar að skiltinu og nær í það og sýnir honum) Bannað að leggja bifreiðum. 

BÆJARSTJÓRINN:  Um hvað ertu að tala, leggja hvað? Ég á við þennan glæfraakstur 

sem hræddi líftóruna úr öllum bæjarbúum. 

STÍNA:  Svo eru eyðilagðir fyrir manni rándýrir kjólar. 

LOLLI:  Já þú segir nokkuð ... glæfraakstur ... ólöglega lagt... einn gamall kjóll (Lolli skrifar í 

vasabókina) 

STÍNA: (Móðguð) Gamall? 

LOLLI:  Já. Antík. Hækkar sektina... 

GLANNI:  Þið vitið greinilega ekki hver ég er? 

BÆJARSTJÓRI, LOLLI og STÍNA: Nei......... 

BÆJARSTJÓRINN:  Hver ert þú, með leyfi? 

GLANNI:  Ég ... er ... Rikki ríki. 

BÆJARSTJÓRINN:  Nú er það. 

LOLLI:  Og það þýðir sem sé að þú sért voðalega ríkur eða hvað? 

STÍNA:  Auðvitað maður, auðvitað er hann ríkur. (Færir sig nær Rikka og lagar sig til) 

GLANNI:  Ekki bara ríkur, ég er einnig valdamikill, ég þekki menn í æðstu stöðum. Meira 

að segja forsetann. (Allir horfa í forundran á Rikka) 

BÆJARSTJÓRINN:  Þekkir þú forsetann? 

Lolli lögga tekur ofan húfuna og leggur hægri hönd á brjóst sér. 

GLANNI:  Já ... já ... við ökum meira að segja um á alveg eins bifreiðum...... við þekkjumst 

svo vel....  

BÆJARSTJÓRINN: (Montin) Við fengum eitt sinn bréf frá forsetanum. 

STÍNA:  Já ... við fengum það. Ég hef talað við hann í síma... 

LOLLI:  Var það ekki bara símsvarinn hans.... (Stína þaggar niður í honum) 

BÆJARSTJÓRINN:  Við héldum einu sinni íþróttahátíð og unnum forsetabikarinn. 

GLANNI:  Já ... já ... Ég fæ ekki bara bréf frá forsetanum, við höfum oft borðað saman 

kvöldverð, og hann biður mig ávallt um ráð þegar hann lendir í vandræðum. 

BÆJARSTJÓRINN:  Ja, ég skal segja ykkur það. 

LOLLI:  Lendir forsetinn einhvern tímann í vandræðum? 

STÍNA:  Auðvitað, heyrðir þú ekki hvað herramaðurinn var að segja... Hann gefur honum 

góð ráð. 

LOLLI:  (Lolli treður sér framar) Auðvitað má bíllinn yðar vera hér. (Lolli stingur 

sektarmiðanum snarlega niður í vasann.) 

BÆJARSTJÓRINN:  Hann má vera hér eins lengi og þér óskið, og ekki nóg með það, 

hann Lolli lögga skal meira að segja gæta hans fyrir yður. (Lolli horfir á bæjarstjórann) Og 

hann skal líka halda honum hreinum. Ef þér óskið. 

LOLLI:  Halda honum hreinum!! 

STÍNA:  Að sjálfsögðu bónar þú bílinn, Lolli minn. 

BÆJARSTJÓRINN:  Þetta er Rikki ríki sem þekkir forsetann. (Hvíslar að Lolla) 

STÍNA:  Já, hann er meira að segja lang, lang, langbesti vinur hans. (Við Rikka). Góðan 

daginn og velkominn í bæinn. Afsakaðu útganginn á mér og ókurteisina í þeim báðum 

hérna áðan. (Færir sig nær Rikka) En hvað áttu mikla peninga? (Forvitnir bæjarbúar eru 

komnir á staðinn. Rikki ríki ryðst í gegnum þvöguna í átt að hótelinu.) 

GLANNI: Æj, oh, ég er svo slappur ég verð að fara að leggja mig og það strax. Þar sem ég 

er Rikki ríki vil ég að sjálfsögðu fá besta og dýrasta hótelherbergið? Og þú ungfrú góð... 

STÍNA:  Ha... ég? (brosir og vonar) 

GLANNI:  Vertu með aðra hárgreiðslu á morgun því þessi er algjör hörmung. Er það skilið? 

Stína fer strax að athuga á sér hárið og fer að upphugsa nýja gerð af hárgreiðslu, og er 

algjörlega miður sín. 

HANINN: Kannski maður doki bara við. 

3. ATRIÐI – (Morgunleikfimi og grænmetisræktun) 

(Dagur rís. Allir krakkarnir mæta í morgunleikfimi en svo kemur Halla og stoppar fjörið) 

HANINN:  Nú byrjar það... 

HALLA: STOPP! Það næst enginn árangur með svona sprikli. Nú ætla ég að stjórna. Siggi 

116 armbeygjur. (Allir hissa) Nenni, sundur og saman með fætur og hendur og fætur fyrir 

ofan höfuð. Maggi þrefalt heljarstökk, afturábak, með fjórfaldri skrúfu. (Allir gera sig tilbúna) 

GOGGI: Tíminn er búinn. 

HALLA: Áfram letihaugar. 

SOLLA: Halla! Þú færð ekki að stjórna aftur, þú ert að pína okkur. (Krakkarnir fara nema 

Halla sem skýtur Lolla með teygjubyssunni. Rikki slær svo stafnum sínum í rassinn á 

honum.) 

LOLLI: Ái, ái, meiddi mig í bossanum, meiddi mig í bossanum. 

GLANNI: Hvað ertu að gera Lolli? 

LOLLI: Bara dansa. 

GLANNI: Dansa hvað? 

LOLLI: Bossanova. 

GLANNI: Einmitt. 

LOLLI: Ég bónaði bílinn þinn svo vel í morgun að það er hægt að spegla sig í honum, ég 

þreif meira að segja púströrið að innan og að sjálfsögðu dekkin. 

GLANNI:  Jæja, mér sýnist samt vera smá skítur þarna undir bílnum. 

LOLLI:  Nú, er það. Ég skal bara kippa því strax í lag. (Rikki snýr sér undan og brosir og 

tautar við sjálfan sig) 

GLANNI:  Ja, trúgjarnir og einfaldir eru bæjarbúar. Nú þarf ég bara að finna stað til að selja 

dósamatinn minn á. (Rikki leggur af stað og labbar um bæinn. Rikki ríki heldur göngu sinni 

áfram og kemur að húsinu þar sem Maggi mjói býr.) 

LAG - ALDREI GLEYMA ÞVÍ 
GLANNI: Hvað ertu að gera ungi maður? 

MAGGI: Ha ég? Má bjóða þér rófu eða gulrót. 

6 
 



GLANNI:  Oojj bara .... Mig langar ekki í þetta viðbjóðslega grænmetisjukk. Það eru engar 

umbúðir utan um til að segja til um innihaldið, þetta gæti verið hvað sem er. Kannski 

stórhættulegt 

MAGGI: (verður hræddur í smá stund) Jó, ég þekki þetta grænmeti, ég ræktaði það sjálfur, 

þokkalega. 

GLANNI: Ræktaðirðu það sjálfur? Þokkalega. Þetta grænmetisjukk þarf að vaxa og það 

tekur alltof langan tíma ... ef mann langar í eitthvað á maður að fá það strax ... (Það heyrist 

skrjáf í nammibréfum þar sem Siggi er búinn að pakka sínu grænmeti í nammibréf) Hérna 

er eitthvað spennandi...... það alla vega skrjáfar í pappírnum. 

(Rikki tekur utan af gulrót og sér hvað þar er fyrir innan) 

GLANNI:  Ó nei neiiiii, hvað er að gerast í þessum bæ? kanínufæði ... oj bara! nei takk ekki 

handa mér, ...... ég er með nóg af ALVÖRU sælgæti, (Smeðjulega) Þú verður að 

viðurkenna að súkkulaði er betra en grænmeti. 

SIGGI:  (Siggi sæti hugsar sig um.) það er nú talað um einn sælgætisdag í viku. 

GLANNI:  (hlær ofboðslega) Hvað segir þú, einn nammidagur í viku. Hver plataði þig svona 

rækilega???? Ha...Ha...ha...ha... einn nammidagur í viku (Rikki hlær rosalega) 

SIGGI:  Já, einmitt, sko á laugardögum. Íþróttaálfurinn kenndi mér að best er að borða 

ekkert sælgæti en ef maður ætlar að borða nammi er gott að hafa einn...... 

GLANNI:  STOPP...(Öskrandi) Þetta er mesta bull sem ég hef heyrt. (Rikki ríki fer í vasa 

sína, dregur upp sælgæti, freistar Sigga, gefur honum næstum því, Rikki úðar í sig sælgæti 

og gengur afsíðis, Maggi og Siggi standa eftir í þungum þönkum.) 

SIGGI:  Þegar ég fer að hugsa út í það ... þá ... er einn nammidagur í viku alltof lítið ... ekki 

er hægt að ætlast til þess að maður borði sælgæti á einum degi fyrir alla vikuna...... betra 

væri að hafa hann annan hver dag ... eða alltaf á heila tímanum...... maður má ekki tapa 

orku.... huuuu? (Þeir labba útaf og Siggi rökræðir um þetta) 

LAG – BING BANG DINGALINGALING 
SOLLA:  1...2...3... og 4 teygja sig áfram... til hliðar.... (Tekur eftir skóreimunum) Æ.ææ... 

ég gleymdi að reima skóna mína ... en vitið þið ég get reimað alveg sjálf. 

GLANNI:  Ertu að reima skóna þína? Það er ekki í tísku núna... Reimarnar eiga að vera 

lausar... 

SOLLA:  Nú er það ... ég vissi það ekki.... ég sem var að læra það. Einu sinni náði ég ekki 

niður á tærnar á mér ... en núna... Sjáðu hvað ég er liðug, ég æfi mig alla daga ... eða 

næstum því alla ... stundum gleymi ég því alveg óvart... 

GLANNI:  Það er best að gleyma því alveg... æfingar skapa vandræði. 

SIGGI: Íþróttaálfurinn kann að standa á höndum! 

GLANNI: Kann íþróttaálfurinn að standa á höndum? Hver heldurðu að kunni ekki að 

standa á höndum? Sjáiði bara! Maður bara gerir svona, (Hann dettur) Alls staðar 

annarsstaðar í heiminum er í tísku að gera bara sem minnst og lullast bara áfram. (Allir 

herma eftir honum. Nenni hleypur að Rikka með fangið fullt af bókum, rekst á hann. Rikki 

fellur á gangstéttina, og Nenni níski lendir ofan á honum. Bækurnar dreifast um alla 

gangstéttina.) 

GLANNI:  Ho,ho hó, hvað er nú þetta, hvað er að gerast? 

NENNI:  Ffyrirgefðu, fyrirgefðu. 

GLANNI: (Reiður en smeðjulega) Sagði ég ekki lullast áfram en ekki hlaupa og æða áfram. 

Hvert ert þú að flýta þér ungi maður? 

NENNI: Ég er að flýta mér heim, til að ljúka við heimalærdóminn. 

GLANNI: Læra til hvers? 

NENNI: Menntun er eitt það dýrmætasta sem við eigum, því að hún verður aldrei tekin frá 

manni. 

GLANNI: Menn verða ekki ríkir af lærdómi, heldur að hugsa um sjálfan sig og gera 

eingöngu það sem er skemmtilegt. Núna spyr ég þig er gaman að læra? (Hann hendir 

bókunum í ruslið) Tímasóun.  

NENNI:  (Tautar við sjálfan sig) Tímasóun? Erum við þá búin að tapa dýrmætum tíma með 

því að vera í skólanum?  

SIGGI: Haldiði kannski að sælgæti sé hollara en ávextir? 

LAG - MEGABÆT 
(DÓI dós mætir um leið og lagið kláras) 

GLANNI:  Hæ hó ég heiti Dói dós og veit allt um ávexti í dós. Það kraftmesta og fljótlegasta 

sem þig fáið í skrokkinn... er á DÓSAMATUR, í einni dós er allt sem þið þurfið og utan á 

umbúðunum stendur hvað er í dósinni. Best er að borða standandi, mjög fljótlegt svo er 

hægt skoða myndirnar líka! 

Siggi, Nenni, Maggi, líta hver á annan og vita ekki hvaðan á þá stendur veðrið, og skilja 

ekki alveg hvert Dói er að fara. 

GOGGI:  Dói dós, hvað er nú þetta? 

GLANNI:  Dói dós, Dói dós er hér með sætu fljótlegu ávextina í dós, aðeins fyrsta flokks 

ávextir og grænmeti, þarf ekki að skræla né þvo, bara opna og borða, gott fyrir alla ... konur 

og kalla.... geymist endalaust, smellpassar í vasa ... enginn þarf að fara heim að borða ... 

hægt að taka með sér hvert sem er Latabæjar  flykkjast á torgið fyrir framan sölutjaldið og 

fylgjast spenntir með Dóa dós, þar sem hann reynir að auglýsa varninginn. 

SIGGI:  Megum við smakka? 

GLANNI:  Það er ekki hægt að smakka fyrr en búið er að kaupa dósina. Vilt þú kaupa mat 

sem eitthver annar er búinn að smakka á? 

NENNI:  Við viljum ekki kaupa dósamat. Ég vil bara borða grænmeti sem ég rækta sjálfur... 

mitt grænmeti ... ég meina okkar grænmeti. 

GLANNI:  (Afsíðis) Ohhh, ég get ekki látið þau bragða þetta, þá kaupa þau aldrei 

dósamatinn, hvað get ég gert, ég sem ætlaði að verða ríkur. 

Dói teymir þá félaga niður eftir götunni og bendir í átt að búðargluggum. 

GLANNI:  Lítið þið t.d. í þennan glugga, hér er ekkert fljótlegt á boðstólum, hér er alls 

enginn dósamatur. Allt sem er í þessum glugga tekur alltof langan tíma að matbúa og er 

ekki lengur ferskt loksins er það er tilbúið ... en ... pakka- og dósamatur, það er allt annar 

handleggur... honum er pakkað ferskum í umbúðirnar kviss bæng búið... þetta kostar ekki 

neitt eða hér um bil ekkert, nokkra smáaura. (Krakkarnir skoða búðargluggann. Á meðan 

tekur Dói ávexti úr einum garðinum og setur ofan í eina dósina...) Hérna er ein dós handa 

ykkur til að smakka.... sjáumst. (Krakkarnir virða fyrir sér dósirnar.) 

SOLLA:  (Smakkar) Þetta er alveg eins og úr garðinum. 

NENNI:  Já en ekki alveg eins... Eitthvað öðruvísi bragð... 

SIGGI:  Ég vil aldrei smakka neitt nýtt. 

HALLA:  En þá veistu ekki hvort það er gott eða vont. 

SIGGI:  Ég dæmi það bara á útlitinu... (Horfir ofan í dósina) Mér synist þetta vera frekar 

vont ... (Rikki kemur hoppandi fram.) 

GLANNI:  Er þetta ekki góð lausn á ykkar málum, fljótlegt og ferskt? 

MAGGI:  (hikandi) Já, en við ræktum bara ferskt grænmeti sjálf í okkar eigin garði... 

íþróttaálfurinn hefur nefnilega... 

GLANNI:  ÉG VIL EKKI HEYRA MINNST Á ÞENNAN ÍÞRÓTTAKÁLF (Skammast sín) 

hann veit ekkert hvað hann er að tala um., á hann til dæmis bíl? 

SIGGI:  Nei, en hann á svona loftbelg. 

GLANNI:  Loftblöðru, hvaða vonlausa faratæki er það? Hver ferðast um á blöðru? Á hann 

stórt hús? 

NENNI:  Einu sinni bjó hann í hól hérna rétt utan við bæinn 

GLANNI:  Á HANN STÓRT HÚSSSS ??? 

SIGGI:  Neeei, hann á ekki stórt hús, 

MAGGI: Hann á reyndar allt sem hann þarf 

NENNI: En samt ekki neitt 

GLANNI:  Ekki eru það svona fyrirmyndir sem þið viljið? 

NENNI:  Hvað? 

HALLA:  Hvað, hvað meinarðu? 

GLANNI:  Ég á við það að ekki viljið þið vera eins og þessi íþróttakálfur, svona hoppálfur 

sem prumpar bara í loftbelginn sinn, og á hvorki bíl né hús og býr í þúfu? 

NENNI:  Nei, ég veit ekki. 

GLANNI:  Vertu ekki að hlusta á þennan kálf, hann veit ekkert um hvað hann er að tala. Og 

þú Maggi mjói, vilt þú vera svona skítugur undir nöglunum á hverjum degi, þú ert eins og 

moldvarpa. (Togar í puttana á Magga) 

MAGGI:  Þetta er bara gróðurmold, lífræn.... 

GLANNI:  Það skýrir lyktina (Tekur um nefið á sér) 

MAGGI:  Ég var að vinna í garðinum, þetta er hreinn skítur. 

SIGGI: Má ég sjá? (Grípur í hendurnar á MAGGA) 

GLANNI: OJ SIGGI. 

SIGGI:  Þetta er bara súkkulaði. Mig langar nú eiginlega meira í þessa gulrót. Mmm, já, 

eða það held ég. 

GLANNI:  Hvaða vitleysa er þetta. (Rikki tekur utan af karamellunni og treður henni upp í 

Sigga sæta, áður en honum tekst að koma nokkrum vörnum við.) Verði þér svo að góðu! ha 

ha ha. 

MAGGI: Jó Siggi! Það er ekki nammidagur í dag? 

SIGGI: Hva? 

MAGGI: Út meðana. (SIGGI skyrpir hálfri karamellunni í hönd MAGGA. En hinir fatta það 

og láta MAGGA vita) Siggi! Það er meira. 

SIGGI: Hva? 

MAGGI: Út meðða. (SIGGI skyrpir restinni og allir segja oj)  

NENNI:  Við skulum bara halda okkur við uppskeruna úr görðunum mínum. 

SOLLA:  Úr görðunum okkar Nenni. Það er að koma íþróttahátíð og ávextir grænmeti og 

fiskur er það hollasta sem íþróttamenn borða. 

GOGGI:  Já. Ekki sælgæti..... 

SOLLA: Nei Siggi, oh. (GOGGI og SOLLA fara) 

SIGGI: (Apar eftir þeim) Já, ekki sælgæti… Nei Siggi, oh. (Slær magann á sér) Ekki meira 

sælgæti. (Fer á eftir þeim) 

GLANNI:  OH! Hvað get ég gert ... þau vilja endilega rækta sitt viðbjóðslega grænmeti sjálf 

(Hugsi) ... Ég sem ætlaði að græða svo mikið á dósamatnum.Ég veit nú fékk ég frábæra 

hugmynd ... auðvitað get ég notað þá... þeir eru svo... sérstakir (Á við Glaumbæjargengið) 

4. ATRIÐI (Glaumbæjargengið reddar málunum) 

LAG - GLAUMBÆJARGENGIÐ 
GLANNI: (Læðist fyrir aftan þá og gerir allskonar hljóð) psst. Krúkrú…  Hvers vegna í 

ósköpunum eru þið svona seinir, var ég ekki búinn að segja ykkur að mæta hérna 

tímanlega? 
GLAUMBÆJARSTRÁKUR 1:  Hvað er þetta maður, þú veist vel að við reykjum og getum 

hvorugir gengið hratt né hlaupið, þetta tekur allt sinn tíma. 

GLAUMBÆJARSTRÁKUR 2:  Svo sofnum við seint á kvöldin og erum alltaf úrillir á 

morgnanna. 

GLAUMBÆJARSTRÁKUR 3:  Hvað getum við gert fyrir þig? 

GLAUMBÆJARSTRÁKUR 1:  og hvað fáum við eiginlega borgað? 

GLANNI:  Ég veit að þið eruð ljótir, leiðinlegir, frekir, illa lyktandi, hrekkjóttir, stelsjúkir 

GLAUMBÆJARSTRÁKUR 2:  Gleymdir einu, úrillir 

GLANNI:  Já og heimskir.... (Hann er kominn fyrir aftan þá) 

GLAUMBÆJARSTRÁKUR 3:  Bíddu, hvert fór hann eiginlega? 

GLANNI:  aarrrggg - ég hef mjög auðvelt verkefni fyrir ykkur Glaumbæjargengi... 

GLAUMBÆJARSTRÁKUR 1: Hvað eigum við að gera? 

GLANNI: Í nótt ætlið þið að laumast í alla garðana og stela öllum ávöxtum og grænmeti úr 

Latabæ. 

GLAUMBÆJARSTRÁKUR 1: Hvað ætlarðu að gera við grænmeti? 

GLANNI: (Apar eftir honum) Hvað ætlarðu að gera við grænmeti… (Tryllist) ÉG ÆTLA AÐ 

HENDA ÞVÍ Í RUSLIÐ! Ég ætla að selja þeim aðra tegund, mína tegund. 

GLANNI:  Glaumbæjargengi…. (Þeir gera ks ks og hann segir það aftur og aftur) 

5. ATRIÐI (Allt grænmetið horfið) 

BÆJARSTJÓRINN: Jæjaa, þá er að búa til góðan og hollan safa í morgunmat, maður 

verður að passa upp á útlitið þið skiljið…. Bara nokkrar gulrætur… (Hún leitar) bíddu… hvar 

eru allar gulræturnar? Æj hann Maggi hefur örugglega tekið þær. Ég fæ mér þá bara ber… 

nei bíddu hvað? Stína? Stína? Ávextirnir og grænmetið… það er allt… (Stína klárar 

setninguna) 

STÍNA:  Allt horfið úr garðinum .... 

BÆJARSTJÓRINN:  Hvernig vissir þú það? 

STÍNA:  Einhver verður að fylgjast með, ekki gerir þú það... Ég er alveg viss um að þetta 

var Halla hrekkjusvín, þetta er henni líkt. 

HANINN: Nei hvað er að sjá? Ekkert grænmeti? Hvað er í gangi hérna? Jess, loksins er 

þetta heilsudrasl liðið og ég get borðað mitt ruslfæði í friði. 

STÍNA:  Þú verður að kalla borgarafund undir eins! 

BÆJARSTJÓRINN: Borgarafundur, borgarafundur. (Allir safnast saman og sjá hvað hefur 

gerst) Eins og allir hafa nú tekið eftir, þá hefur einhver stolið nær öllu grænmeti úr görðum 

bæjarins, og Lolli lögga er að rannsaka þetta dularfulla sakamál ... hann tekur næst til máls. 

LOLLI:  Á ég að tala? 

BÆJARSTJÓRINN:  Já, talaðu í þetta, 

STÍNA: Ég er löngu búin að leysa málið, þetta var hún Halla hrekkjusvín. 

KRAKKARNIR: HALLA! 

BÆJARSTJÓRINN:  Svona nú ... reynum við að stilla okkur... Maður á aldrei að ásaka 

neinn fyrr en sannast hefur á hann verknaðinn... reynum að standa saman. (Í því ryður 

Rikki sér braut í gegnum þvöguna. 

GLANNI:  Ég var að heyra þessa hræðilegu fréttir... voðalega sorglegt... þetta er ljóta 

ástandið með ávextina og grænmetið. Auðvitað geta allir gert mistök sérstaklega 

hrekkjusvín (allir horfa á Höllu) en ég er nú einu sinni svo góðhjartaður að ég vil alls ekki að 

þið þolið svínið og þrælid ykkur út með því að rækta meira í görðunum ykkar það er aldrei 

að vita hvernig uppskeran tekst til ...... óþarfi að taka áhættu með hana... svo er þetta 

grænmeti nú einu sinni svo lengi að vaxa, alltof lengi, hver nennir að bíða eftir því? 

STÍNA:  En hvað á þá að gera? 

GLANNI: Auðvitað hjálpast að! Og nú kemur sér vel að vinur minn og bjargvættur Dói dós, 

er einmitt staddur hér í Latabæ. Hann getur selt ykkur ávexti og grænmeti á kostnaðarverði. 

LAG - LÍFIÐ ER SVO LÉTT 
STÍNA:  Jæja jæja jæja! Börnin góð, nú þurfum við fullorðna fólkið aðeins að fá að einbeita 

okkur. Jæja, hvað með sökudólginn? 

BÆJARSTJÓRINN: Við þurfum fyrst að finna einhver sönnunargögn. 

GLANNI: Ég er reyndar með tillögu, ég legg til að við lokum hana Höllu í fangelsi. Bara til 

öryggis. Við vitum aldrei upp á hverju hún tekur næst. 

LOLLI: Halla mín, hann Rikki vill endilega að þú kíkir í fangelsið. Bara svona til öryggis. 

HALLA: (Mjög leið) Já, já einmitt. (Allir eru daprir nema Rikki, en þegar bæjarstjórinn lítur á 

hann setur hann upp ofur leiðan svip) 

6. ATRIÐI (Ekki gefast upp) 

SIGGI: Haldið þið kannski að Halla hafi tekið ávextina og grænmetið? 

NENNI: Hingað til hefur hún gert allt sem ekki má gera. (Allir sammála)  

GOGGI: En Maggi? Hvert ertu að fara? 

MAGGI: Nú ég er að fara að rækta. (Allir steinhissa nema Solla) 

SOLLA: Hann er að fara að rækta garðinn sinn. 

GOGGI: Til hvers? 

MAGGI:  Til að uppskera 

SIGGI:  Nú, ég hélt að við hefðum verið sammála um það á fundinum hérna rétt áðan að 

þiggja bara grænmeti og ávexti frá Rikka ríka. 

MAGGI:  Ætlarðu aldrei að læra neitt Siggi? Íþróttaálfurinn sagði að ef við værum dugleg 

þá upsskerum við eftir því. 

SIGGI:  Já en það er svo mikið vesen, það er miklu betra að kaupa bara ávextina og 

grænmetið af Dóa dós og Rikka ríka. 

NENNI: Og ég á líka alveg peninga fyrir þeim. Og tíminn kostar peninga kallinn minn. 

SIGGI: Það er miklu betra að  nota tímann í eitthvað annað. 

GOGGI:  T.d. bara að horfa á sjónvarpið, það minnir mig á það að auglýsingar eru að byrja 

og fréttir næst og ég gleymdi að athuga tölvupóstinn og... ég má sko ekki missa af því, 

Bless........  

SOLLA:  Hvað með alla útileikina og hjólabrettið. Manstu ekki hvað íþróttaálfurinn sagði 

þér? 

SIGGI: Það er ekker sniðugt að gera það sem er erfitt og hættulegt, það segir Rikki ríki. 

(SOLLA stendur upp, móðguð) Hann sagði það víst! Ég marg heyrði hann segja það. (Solla 

fer) Solla? Solla? 

MAGGI:  Jó Siggi, ég býð þér heim til mín... í hafragraut... 

SIGGI:  Já ...er ...það... já? En spennandi...  

LAG – ALVEG EIN 

HLÉ 

7. ATRIÐI (Íþróttaálfurinn snýr aftur) 

ÍÞRÓTTAÁLFURINN: (Staðsettur aftast í salnum með kíki) Latibær er í vandræðum! Ég 

verð að breyta áætluninni og koma við þar og aðstoða þau. (Hann hleypur í gegn um salinn 

og leitar að krökkunum á sviðinu. Hann heyrir daufa tónlist) Aha! Leikfimi. (Hann hleypir 

krökkunum út og þeir eru allir orðnir slappir og aumir) Koma svo, gera eins og ég! Sundur 

saman, einn og tveir og einn og tveir og... (allir silast áfram) Bíddu hvað er að sjá hérna? 

Hafið þið ekki verið dugleg að borða íþrótta nammi? 

MAGGI:  Jú við höfum borðað íþróttanammi 

SIGGI:  Jú, jú, ég hef borðað fullt af nammi 

NENNI: (gefur Sigga olnbogaskot) Ekki nammi heldur ávexti og grænmeti 

SIGGI:  Hann sagði nammi 

SOLLA:  nei...íþróttanammi...íþróttaálfurinn kallar ávexti og grænmeti íþróttanammi... 

SIGGI:  Nnnaammmmi ...já ..já 

NENNI:  Við höfum borðað aðeins öðruvísi ávexti 

ÍÞRÓTTAÁLFURINN: Bíddu. hvernig þá?? 

SOLLA:  úr...... hvað heitir það ...aftur...... úr...dós... 

ÍÞRÓTTAÁLFURINN:  DÓS......afhverju ? 

SIGGI:  Sko...sjáðu til...þetta byrjaði allt...á því... 

NENNI:  ......til að gera langa sögu...stutta þá hurfu allir ávextirnir allt í einu úr 

görðunum....hugsaðu þér eftir alla þessa vinnu. 

ÍÞRÓTTAÁLFURINN: Það hlaut að vera, þið voruð eitthvað svo slöpp og föl að sjá. Maggi 

var alveg svona... (Leikur hann) 

MAGGI: Nei meira svona sko... (Gerir eitthvað meira töff) 

ÍÞRÓTTAÁLFURINN: Já einmitt. Heyrðu. Hvarf þetta allt bara svona, hviss, pæng búið? 

KRAKKARNIR: Einmitt“ 

ÍÞRÓTTAÁLFURINN: Jahá. Afhverju ræktum við þá ekki bara garðana alveg upp á nýtt? 

KRAKKARNIR: Getum við það? 

ÍÞRÓTTAÁLFURINN: Nei. Jú auðvitað getið þið það. Þið getið allt sem þið ætlið ykkur. 

SIGGI:  En það er svo erfitt. 

ÍÞRÓTTAÁLFURINN:  Það má ekki gefast upp strax þó á móti blási. Einu sinni, þegar ég 

var lítill, og mig langaði að læra að standa á höndum, þá byrjaði ég svona (Sýnir æfingu) 

það gekk ekki vel í fyrstu, ég var alltaf að detta og þá ætlaði ég að gefast upp 

SIGGI:  Þú að gefast upp? 

ÍÞRÓTTAÁLFURINN:  Já...en þá sagði amma mér að gefast aldrei upp í fyrstu tilraun. 

Síðan reyndi ég svona og svona (Sýnir fleiri æfingar) þá tókst ætlunarverkið...síðan hef ég 

getað staðið á höndunum. Hvernig væri ef þið mynduð vinna saman að því að rækta 

garðana ykkar upp á nýtt. 

LAG – GRÆNT OG GÓMSÆTT 
HANINN: Oh ekki aftur, ég verð þá að pakka í töskurnar enn einu sinni. Grænmeti... nei 

takk. 

GLANNI: Oh... þessi íþróttaálfur er búinn að eyðileggja allt fyrir mér, ég sem ætlaði að 

græða svi mikið, en ég dey ekki ráðalaus, nei... ég ætla að eitra fyrir bæjarbúm. (Blómin 

skjálfa) Já skjálfiði bara af hræðslu blómadruslur, ég ætla að eitra allt grænmeti og ávexti 

svo bæjarbúar verða fárveikir í maganum og þá neyðast þeir til að kaupa matarduftið mitt 

sem ég mun framleiða hér í Latabæ. Íþróttaálfur, reyndu að stoppa mig núna! (Hann 

sprautar eitri á blómin) 

HANINN: Jæja, ég þarf ekki að hafa áhyggjur. 

8. ATRIÐI (Allir veikjast og vilja finna sökudólg) 
BÆJARSTJÓRINN: Nei sko, það eru komnir nýjir ávextir, bíddu… (Skoðar ávextina) Þeir 

eru doppóttir… 

STÍNA: Bæjarstjóri, ætlarðu ekki að fara að koma með ávextina? Við ætlum að gera safa 

manstu. 

BÆJARSTJÓRINN: Jájá, ég er að koma. Þeir eru bara eitthvað skrítnir, þeir eru doppóttir. 

STÍNA: Jiii, en spennandi. Þetta hlýtur að vera frá íþróttaálfinum. 

(Solla er að flytja sér á æfingu og ætlar að sýna sér leið gegnum einn garðinn hún sér 

eitthvað í garðinum og gengur óvart yfir einn garðinn, til að skoða brúsann tekur hún hann 

upp úr garðinum en hendir honum svo frá sér vegna þess að hann er klístraður.) 

SOLLA:  Æ::Æ::Æ ég gleymdi mér alveg, hérna má ekki stíga. (Stína öskrar) 

BÆJARSTJÓRINN:  Hvað er að Stína? 

STÍNA:  Nú, ég varð fárveik af því að borða þessa ávexti sem þú gafst mér. 

BÆJARSTJÓRINN:  Ha, ávextina? (Allir eru veikir) 

HANINN: Nú er það svart… Siggi er orðinn veikur… Maggi er líka orðinn veikur… Nenni… 

allir, já nema ég. Þau læra vonandi að hætta að borða þessa ávexti sína. 

BÆJARSTJÓRINN:  Hvað gengur eiginlega á hér? 

LOLLI: Það er búið að eitra ávextina og allir orðnir fárveikir í maganum. 

BÆJARSTJÓRINN:  Hver hefur eitrað alla ávextina? 
LOLLI:  Það er hún Halla hrekkjusvín. 

BÆJARSTJÓRINN:  Lolli… Halla er í fangelsi. 

LOLLI:  Þú meinar það, þá verðum við að leita að sönnunargögnum. 

BÆJARSTJÓRINN:  Gerum það.  

LOLLI: (Þau leita) Nei bæjarstjóri, sjáðu þetta. Eitursprauta, noh, og hér. Doppóttur, 

eitraður ávöxtur. 

BÆJARSTJÓRINN: Kannast við hann. (Lolli setur hann að munninum) EKKI borða hann! 

LOLLI: Bara að grínast. Nei, sérðu hér? Dularfullt fótspor í beðinu. 

BÆJARSTJÓRINN: Kannastu við þetta? 

LOLLI: Teygjubyssan hennar Höllu, rétt hjá fótsporinu. Við látum Höllu máta sporið og þá 

komumst við að hinu sanna í málinu. (Hann nær í Höllu og bæjarstjórinn kallar á 

bæjarbúana) 

BÆJARSTJÓRINN: Allir bæjarbúar komi í mátun. Málið er að leysast. (Allir mæta ringlaðir 

á torgið nema RIKKI og STÍNA) Lolli segir ykkur frá þessu. 

LOLLI: Halla. Kannast þú við þessa teygjubyssu? 

HALLA: Já. 

LOLLI: Þá verður þú að gjöra svo vel og máta þetta fótspor hérna. Gjörðu svo vel. 

(Spennan magnast þegar Halla stígur og það passer ekki. Allir eru steinhissa) Það var þá 

ekki Halla. 

BÆJARSTJÓRINN: Það þýðir að allir liggja undir grun. (Krakkarnir ætla að flýja) Nei ekki 

fara. 

LOLLI:  Nú máta allir. Allir í röð.... Hver er fyrstur...? 

BÆJARSTJÓRINN:  Ég skal máta fyrst. Ég skal ekki skorast undan því... 

Allir fara í röð Solla er næst síðust ...að máta Siggi er síðastur allir eru spenntir (Siggi er 

byrjaður að skjálfa þegar nær dregur honum) 

SIGGI:  Þetta var ekki ég... ég tók ekki ...ávextina .... karamellur eru miklu betri.... (Passar 

ekki koll af kolli) ...ó nei...þetta var ekki ég, ég eitraði ekki ávextina ...þótt ég hafi oft hugsað 

það þá gerði ég það ekki...... 

LOLLI: PASSAR! (Siggi ætlar að fara að gráta)  EKKI! 

SOLLA: (Mátar) Það smell passar á mig.......vá æðislegt...ææææ ...nei...meina ég 

ALLIR:  SOOOLLAAA varst það þú? 

LOLLI: Voruð þið þá saman í því að eitra fyrir bæjarbúum? 

BÁÐAR: Nei! 

LOLLI: Nei þetta er ekki nógu sniðugt, nú verðið þið báðar að fara í fangelsi. Neinei. Það 

má ekki gera svona. Þetta var nú dálítið leiðinlegt. Þetta er nú meira ástandið. (Lolli tekur 

bita af eplinu) 

BÆJARSTJÓRINN: Já þetta er ástand. Lolli. Þú ert að borða eitraðan ávöxt. (Lolli flýr og 

fretar í leiðinni) Eftir til vill getur Rikki ríki hjálpað okkur ég verð að tala við hann á morgun.  

(Bæjarstjórinn dottar inni á bæjarskrifstofunni þar sem fangelsið er, Solla og Halla byrja að 

tala saman) 

HALLA:  Ekki vissi ég að þú værir óþekk 

SOLLA:  Þetta var alls ekki ég...ég hef aldrei gert neitt ljótt og núna verð ég að dúsa hérna 

inni ...allt út af þér 

HALLA:  Út af mér ? heyrðu góða...ég hef stundum gert prakkarastrik en ekki þetta...ég 

kom ekki nálægt þessu...(Fer að skæla smá) Mér er alltaf kennt um allt.... 

SOLLA:  Halla, ertu að gráta? (Solla huggar hana) 

HALLA: Nei, ég er bara smá sveitt í augunum. Mér er alltaf kennt um allt! Ég gerði þetta 

ekki. 

SOLLA: Ég trúi þér. Því ef það varst ekki þú og ekki ég hver var það þá??? 

HALLA: Ég ætla að komast að því. Manstu, íþróttaálfurinn sagði að maður ætti aldrei að 

gefast upp. 

SOLLA: Ég kem með! 

HALLA: Vá í alvöru? (Glöð að eignast vin en passar að róa sig) Já sko þú mátt það alveg. 

Það er bara eitt vandamál. 

SOLLA: Hvað? 

HALLA: Okkur vantar lykilinn. (Þær teygja sig í lykilinn með samvinnu og læðast út) 

LAG – ÉG Á GÓÐAN VIN 

9. ATRIÐI (Bæjarbúar gera uppreisn) 

BÆJARSTJÓRINN: Ég hef sofnað og gleymt mér. Ég verð að hjálpa ykkur út seinna 

stelpur, ég þarf víst að leysa Lolla af.  

GLANNI:  Hvar er Lolli? Er hann ekki búinn að bóna bílinn? 

BÆJARSTJÓRINN:  Hann er bara svo veikur í maganum, þannig að ég verð bara að gera 

þetta fyrir hann... 

GLANNI:  Ég verð að drífa mig, ég á fund með forsetanum, 

GOGGI: (Fleiri koma) Bæjarstjóri það er búið að ræna öllum mat úr versluninni 

BÆJARSTJÓRINN:  Ræna hvað segirðu? ...ææ... ekki skánar ástandið. 

GLANNI:  Svona Svona ég skal að athuga hvað ég get gert fyrir ykkur ég get eflaust 

útvegað fljótlegt og hentugt fæði svo að ykkur skorti ekki neitt... 

BÆJARSTJÓRINN:  Rikki ríki, þú ert svo hugulsamur að ég veit ekki hvernig við færum að 

án þín. 

GLANNI:  (snarast inn í bílinn sinn.) Ég skal nefna þetta við forsetann og sjá hvað hann 

segir, vertu blessaður. 

SOLLA:  Það er eitthvað gruggugt við þetta mál. 

HALLA:  Og við skulum komast að því sanna í málinu. 

STÍNA: Ég heimta borgarafund strax! (Bæjarstjórinn kallar á alla að mæta)Góðir 

fundarmenn velkomnir á þennan skyndifund þar sem aðeins eitt mál er á dagskrá, miður 

skemmtilegt. Það hefur verið rauðglóandi síminn hjá mér og stanslaus þrýstingur á mig 

sem formaður kvenfélagsins að leggja til að bæjarstjórinn segi af sér...... 

MAGGI:  Hvað er hún nú svo slæm? 

SIGGI:  Hefur hann ekki gert eitthvað gott? 

STÍNA:  eruð þið svona fljót að gleyma... hvernig var með heimsendinguna á sælgætinu 

var því ekki hætt? 

SIGGI:  jú...því miður...ég átti að labba alla leið út í sjoppu... 

STÍNA:  Og núna er hann búinn að eitra fyrir okkur ......... 

BÆJARSTJÓRINN: Nei sko, ég hef ekki eitrað fyrir neinum. 

STÍNA:  Þó að þú hafir ekki úðað sjálfur berðu fulla ábyrgð á verknaðinum. Þú átt að kallast 

bæjarstjóri en ert ekkert annað en gunga... 

NENNI:  Þú sagðir okkur líka alltaf að setja rusl í ruslatunnurnar en ekki á götuna 

BÆJARSTJÓRINN:  Nenni, það á að setja rusl í ruslatunnu. 

MAGGI:  Það er ekkert til í þessari búð 

GOGGI:  Alltof lélegt netsamband 

SIGGI:  OG of mörg íþróttamót.... 

BÆJARSTJÓRINN:  Já, en við verðum nú að halda uppi heiðri bæjarins. (Allir flissa) 

STÍNA:  Heiðri bæjarins? Það er enginn heiður að búa í bæ þar sem bæjarstjórinn tekur 

þátt í því að eitra fyrir bæjarbúum 

BÆJARSTJÓRINN:  Ég hef verið bæjarstjóri, ja til fjölda ára 

ALLIR:  Alltof lengi... 

BÆJARSTJÓRINN: Jæja, hver á þá að vera bæjarstjóri? Ég bara spyr. 

STÍNA: Ég er nú með mann í huga. 

BÆJARSTJÓRINN:  Nú, svona fljótt? 

STÍNA:  Já, ég mæli með einstaklingi sem hefur alla kosti góðs bæjarstjóra, gjafmildur, 

góður, traustvekjandi og fjárhagslega vel stæður. 

SIGGI:  Hver skyldi það nú vera? 

STÍNA:  RIKKI RÍKI auðvitað... 

GLANNI:  Já svona, róleg róleg róleg róleg ég þakka auðvitað stuðninginn, en það er mikið 

að gera hjá mér ...ég veit ekki ... 

ALLIR:  Gerðu það ...þú verður 

GLANNI:  Róleg, róleg, jæja þá ég skal þá gera það ... Ég skal gera mitt besta til að við 

getum haft það gott hér í Latabæ.  Og ég mun láta Gogga sem veit allt um tölvur, stjórna 

fyrir mig vél, sem getur Framleitt og pakkað öllum þeim mat sem þið þurfið... Með hjálp 

ykkar allra auðvitað 

ALLIR:  Húrra, húrra, húrra. 

SIGGI:  Má ekki líka bara henda tannburstunum? 

GLANNI:  Jú, jú, auðvitað máttu það. Þið hafið ekkert að gera við slík verkfæri. 

NENNI:  Hvað með skólagöngu? 

GLANNI:  Nei ó nei krakkar mínir þið getið brosað aftur..., sko krakkar þurfa ekki að fara 

nema einu sinni í viku í skólann, og þá bara til að krota á borðin.... 

SIGGI:  Má brjóta rúður?? 

GLANNI:  Já ...já þá aðallega í íþróttahúsinu, og líka á bókasafninu, já endilega. 

SIGGI:  Má pissa út fyrir... 

GLANNI:  Já. JÁ... 

GOGGI:  Má horfa lengi fram eftir á kvöldin á sjónvarpið og vera í tölvuleikjum alla nóttina? 

GLANNI:  Auðvitað máttu það ...það þarf enginn að fara snemma að sofa 

ALLIR:  Húrra, húrra, lifi Rikki ríki. . Lifi Rikki ríki. 

HANINN: Já mig langar að þakka fyrir veittan stuðning, ég er viss um að hann eigi eftir að 

standa sig vel. Hann veit hvað hann syngur og... (Allir búa á hann) Já þið viljið náttúrlega 

að hann haldi ræðuna... jájá... (Allir syngja bara Rikki hann er bestur) 

LAG – ÖLLU ER LOKIÐ LATIBÆR 
BÆJARSTJÓRINN: Ef þau vilja mig ekki lengur, þá vil ég ekki vera hér lengur. Æj, 

íþróttaálfurinn sagði að maður ætti aldrei að gefast upp. Ég veit það ekki, kannski ég ætti 

að hlusta á Rikka ríka. Nei. Ég fer og finn íþróttaálfinn. 

10. ATRIÐI (Planið hans Glanna) 

(Nótt. Rikki er inni í íþróttahúsinu, búinn að setja vélina saman, er að setja ofaní hana fullt 

af ógeði, t.d. E365, sykur, kókókúlur, rotvarnarefni, litarefni, salt, sýróp) 

GLANNI:  Þetta set ég hérna ofaní ...og þetta hérna ...ha...ha ha ...á þessu ætla ég að 

verða enn ríkari Bæjarbúar koma til með að gleypa við þessu...aðeins meiri sykur...já...og 

litarefni......síðan allt í gang......ha...ha ha... vélin malar eins og köttur......Aðeins meiri sykur, 

hann gefur þeim smá orku... þessum heilsusamlega orkuskammti verður síðan að pakka í 

hentugar umbúðir, það er gert með því að taka hérna í sveifina...bang....þá kemur 

skammturinn tilbúinn út......listaverk Rikka ríka ...... 

Goggi, Siggi, Nenni, Maggi; eru að koma til vinnu, Banka á dyrnar...BANK BANK  

GOGGI: Vá það er mega spennandi að fara að vinna fyrir Rikka ríka. 

MAGGI: Þokkalega. 

NENNI: Ætli við fáum ekki ofsalega vel borgað? 

SIGGI: Mér er alveg sama, svo lengi sem hann heldur áfram að senda okkur sælgæti allan 

sólarhringinn. 

GLANNI:  Augnablik.... Kom inn. 

GOGGI:  Vá þetta er æðisleg vél 

GLANNI:  Þetta er undralistaverk........og einnig atvinnuskapandi.... 

SIGGI:  Hvað eigum við að gera? 

GLANNI:  Siggi takkatogari... þú verður hérna og togar í þennan takka, Goggi, þú ert við 

skjáinn og stjórnar tölvunni sem blandar hráefnunum saman... Þið verðið hetjur bæjarins. 

SIGGI:  Vá...... heyrðu...Supermann...... 

NENNI:  EN... hvað á ég að gera.....? 

GLANNI:  Ég er með sérstakt verkefni handa þér (Hvíslar) Þú ferð miklu meira borgað...... 

þú átt að passa að enginn...ENGINN komist hérna inn né út ...Nema með lykilorði sem bara 

ég og þú þekkjum ... 

NENNI:  Hvert er lykilorðið? 

GLANNI:  Þú verður að muna að þetta er þín vél og enginn má sjá hana. Passaðu núna 

dyrnar...... allir halda áfram að vinna...sjáumst seinna. 

NENNI: Nei bíddu Rikki, hvert er lykilorðið? 

GLANNI: Já bíddu... það er sjúbbabb sjúbbabb abbababb. 

NENNI:  (muldrar) Sjúbbabb sjúbbabb abbababb 

LAG – SJÚBBABB SJÚBBAB ABBABABB 

11. ATRIÐI (Enginn stöðvar Glanna glæp) 

GLANNI:  Stína mín, ég ætla að ráða þig sem einkaritara minn. 

STÍNA:  (horfir á hann opinmynnt). Guð minn almáttugur, á ég að vera einkaritarinn þinn? 

Já, en í hverju á ég eiginlega að vera? 

GLANNI: Það skiptir engu máli, eða vertu bara í þessu, eða þessu já... alveg sama. Þú átt 

að vera komin niður á skrifstofu eftir fimm mínútur. 

GLANNI: Jæja best að athuga hvernig þetta gengur. (Bankar)Þetta er ég....(Argur) 

NENNI:  Hvert er lykilorðið ? Þú kemst ekki inn í mitt íþróttahús nema segja mitt lykilorð. 

GLANNI:  Já einmitt... það er... sjúbbedí,, búbbedí... skirrillí bomm.. ég veit það ekki. 

NENNI:  Nei....hvað eru mörg ú í því? 

GLANNI:  (Hann brjálast) ÉG MAN ÞAÐ EKKI! Þetta er ég viltu opna og það strax 

NENNI:  (Nenni opnar) nú ert þetta þú fyrirgefðu boss...það eru 5 ú í lykilorðinu... 

GLANNI:  Jæja jæja hvernig gengur .......? (HALLA og SOLLA skoða íþróttahúsið að utan) 

SOLLA: Það er einhver í íþróttahúsinu. 

HALLA: Þetta eru strákarnir. (RIKKI kemur út og reynir að ná þeim) 

GLANNI: Ég ætla ekkert að meiða ykkur.... Ég veit þær eru hérna einhversstaðar... Þú 

þarna hæna? 

HANINN: Ha ég? Þarna. 

GLANNI: Ég ætla bara að gefa þeim smá sælgæti. 

HALLA: Við borðum ekki sælgæti. 

SOLLA: Bara ávexti og grænmeti. 

GLANNI: Hver var að tala við ykkur? ÞETTA ERUÐ ÞIÐ! ÉG NÆ YKKUR. (Eltingaleikurinn 

hefst aftur) 

SOLLA: Við sluppum. 

HALLA: Heldurðu að hann komi nokkuð aftur? 

SOLLA: Heldurðu það? 

HALLA: Solla, heyrir þú eitthvað? 

SOLLA: Já.. ég heyri eitthvað. 

HALLA: Solla... Mér finnst eins og það sé einhver fyrir aftan okkur. 

SOLLA: Ha? (RIKKI nær þeim) 

GLANNI: Svona, veriði stilltar. (Hann fretar þegar hann opnar ræsið, með rassinn beint í 

áhorfendur. Stelpurnar grípa fyrir nefið) 

HALLA: Solla fljót. 

GLANNI: (Saklaus) Voða kemur vond fýla upp úr ræsinu ha? Þrumur og eldingar bara. 

(Stína sér hvað er að gerast) Voðalegur dónaskapur er þetta í þér. (Lemur hanann) Þarna 

skuluð þið fá að húka. (Hvíslar) Ég ætla að fara að kúka. 

HANINN: OJ bara! Fýlan.  

12. ATRIÐI (Bæjarstjórinn leitar hjálpar) 

(BÆJARATJÓRINN er kominn aftast í salinn og er að leita að íþróttaálfinum. 

BÆJARSTJÓRINN: Íþróttaálfur? Íþróttaálfur? 

ÍÞRÓTTAÁLFURINN:  Hvað ert þú að gera svona langt að heiman? 

BÆJARSTJÓRINN:  Það er nú löng saga að segja frá því ..... Allir íbúar í Latabæ hafa 

snúið við mig bakinu.  

ÍÞRÓTTAÁLFURINN:  Heyrðu, ég kem með þér. Við verðum að leysa úr þessum 

vandræðum. Þú verður að segja mér allt. (Bæjarstjórinn byrjar og þau labba saman útaf) 

13. ATRIÐI (Allt kemst upp að lokum) 

(Rikki spígsporar um bæinn og heyrir svo á tal Stínu) 

STÍNA: (Í símann) Hvað segirðu? Vont á bragðið? Duftið? Nei, neinei, blandaðu bara meira 

vatni saman við þá venstu þessu alveg eins og skot, þetta er svo gott... og hollt. Mundu svo 

bara að senda peningana beint á Rikka ríka.  

GLANNI: Nei blaðið loksins komið... Ó nei! Það er mynd af bílnum mínum í blaðinu... Er 

búið að bera blaðið í hús? Nei sko. (Týnir saman blöðin) Á HVAÐ ERTU AÐ GLÁPA 

SALMONELLA? TAKTU FREKAR SAMAN BLÖÐIN! 

HANINN: Mikið er ég orðinn þreyttur á þessu. 

GLANNI: Hvað sagðiru? 

HANINN: Sagði? Gaggala gú, ég tala ekki. 

GLANNI: NEI einmitt og þegiðu þá. (HANINN tekur saman blöðin) Bráðum verð ég ríkasti 

glæpamaður í heimi! (Hlær tröllahlátri illkvittnislega og fer. Í því koma íþróttaálfurinn og 

bæjarstjórinn laumulega úr sitthvorri áttinni. Þau taka ekki eftir hvoru öðru fyrr en þau 

rekast saman og öskra. En sussa svo hvort á annað.) 

ÍÞRÓTTAÁLFURINN: Þú mátt ekki láta sjá þig, feldu þig þarna á bakvið. Ég skal sjá um 

þetta. (Þau fara í sitthvora áttina) 

LOLLI: (Heldur á peningapokum) Já Rikki ég er að koma með peningana. 

STÍNA: (Talar í síma þegar íþróttaálfurinn birtist.) Þá pantarðu bara meira auðvitað... 

ÍÞRÓTTAÁLFURINN: Stína mín, hvað ert þú eiginlega að selja? 

STÍNA: Auðvitað orkuskammta. 

ÍÞRÓTTAÁLFURINN: Afhverju þurfa bæjarbúar orku í skömmtum? Ef menn borða fisk og 

kjöt og taka lýsi þá þarf maður ekki að taka neina aukaskammta. 

STÍNA: Þetta eru engir aukaskammtar, þetta eru aðalskammtar maður. H 2 O blandað með 

vatni. 

ÍÞRÓTTAÁLFURINN: Hvað borða menn þá ekkert annað en duft allan daginn? 

STÍNA: Nei þetta er svo handhægt, duftið. Þú verður að fara að fylgjast með kallinn minn. 

ÍÞRÓTTAÁLFURINN: Fylgjast með? Ég er að hugsa um að koma bænum til hjálpar. 

STÍNA: Við þurfum enga hjálp. Við erum með nýjan bæjarstjóra. 

ÍÞRÓTTAÁLFURINN: Já og hvar er gamli góði bæjarstjórinn ykkar? Hún gerði svo margt 

fyrir ykkur. 

STÍNA: Hún var bara svo gamaldags, og alltaf að láta okkur gera eitthvað sem við viljum 

ekki. 

ÍÞRÓTTAÁLFURINN: Nei Stína, þetta er ekki fallegt. Ég ætla að kanna málið. Þú kemur 

með. 

STÍNA: Álfur? Álfur? Þetta skiptir sjálfsagt engu máli, mér fannst þetta full langt gengið, þú 

veist, að loka Höllu og Sollu svona inni. 

ÍÞRÓTTAÁLFURINN: Já nú lýst mér á það, en hvar lokaði hann þær inni? 

STÍNA: Þar. 

HANINN: Þarna! Ég sá það sko líka. (Íþróttaálfurinn tekur lokið frá og kallar) 

ÍÞRÓTTAÁLFURINN: Halló? 

HALLA: Íþróttaálfur! Takk fyrir að bjarga okkur. 

SOLLA: Það er alltaf hægt að treysta á þig, en veistu hvað. 

ÍÞRÓTTAÁLFURINN: Hvað? 

SOLLA: Það er glæpamaður hérna í Latabæ og við erum sannfærðar um að það sé hann 

Rikki ríki. 

STÍNA: (Móðguð) Hah! Hann Rikki ríki? Hann sem er svo ríkur. (LOLLI kemur) 

HALLA: Já sko við höldum að Rikki ríki og Dói dós séu sami maðurinn. 

LOLLI: Halla? Og Solla? Eigið þið ekki að vera í fangelsi? (Þær hlaupa og flýja en 

ruslatunnan dettur) Nei sjáiði hér í blaðinu. Forsetabílnum stolið. Þetta er alveg eins bíll og 

Rikki ríki á. 

STELPURNAR: Þetta er sami bíllinn! 

LOLLI: Rikki ríki er þá líka Glanni glæpur. 

ÍÞRÓTTAÁLFURINN: Jahá. Þannig er sko í pottinn búið. Ætlið þið að aðstoða mig? Allir 

tilbúnir og af stað. (Strákarnir kalla á hjálp) 

ÍÞRÓTTAÁLFURINN: Hvað er þetta? 

HALLA: Opniði! 

NENNI: Já, hvert er lykilorðið? 

SIGGI: Það þarf ekkert lykilorð. 

MAGGI: Við erum læstir inni! 

SIGGI: Ég vil fara heim 

ÍÞRÓTTAÁLFURINN: Ég skal bjarga þeim. 

LOLLI: Augnablik, þetta er sko starf fyrir Lolla löggu. 

ÍÞRÓTTAÁLFURINN: Já einmitt, þú ert svo hraustur. Einn tveir og af stað. (Það gengur 

ekki og hann reynir aftur) 

LOLLI: Ég þarf að reyna aftur það var bara svo mikið læst. 

ÍÞRÓTTAÁLFURINN: Bíddu Lolli, hefurðu ekki verið duglegur að borða íþróttanammið? 

LOLLI: Ég þarf það ekki, ég borða bara orkuskammtinn frá Rikka ríka. (Hann hnyklar 

vöðvana og íþróttaálfurinn kreistir bara loft) 

ÍÞRÓTTAÁLFURINN: Við getum aldrei opnað með þessum vöðvum. Við verðum bara að 

hreyst þig upp. 5 armbeygjur. 

LOLLI: Höfum það eina og hálfa og málið er dautt. 

ÍÞRÓTTAÁLFURINN: Það er alls ekki nóg. Ég skal styrkja þig. (Hann tekur armbeygjur 

með erfiðleikum) 

HANINN: Iss, hann getur þetta aldrei. (Allir hvetja hann) 

ÍÞRÓTTAÁLFURINN: Flott hjá þér. 

HANINN: Bíddu ha? Hann gat það, ég ætla að prófa. (Hann reynir en það gengur ekki) Ég 

ætla ekki að prófa. 

ÍÞRÓTTAÁLFURINN: Nú brjótum við upp dyrnar. (Það gerist allt í slow motion.) Hvað 

gengur á hérna? 

GOGGI: Við vorum að bjarga heiðri bæjarins. 

SIGGI: Rikki ríki píndi okkur til að vinna við þessa vél. 

GOGGI: Þetta eru mjög fljótlegir réttir. 

ÍÞRÓTTAÁLFURINN: Þetta er bara duft. Þetta er ekki hollur matur. Hér er ekki allt sem 

sýnist, sjáiði þetta. (Hann opnar vélina) Á þessu gumsi ætlaði Glanni glæpur að græða 

heilmikla peninga. Eins og ég hef oft sagt þá á maður ekki að trúa á skyndilausnir, heldur 

leggja á sig og þá fer yfirleitt allt vel.  

LOLLI: Íþróttaálfur? Glanni glæpur er að koma. (Allir panikka) 

ÍÞRÓTTAÁLFURINN: Alveg róleg. Lolli feldu þig bakvið hurð. Maggi þú grípur hann um 

leið og hann kemur. Goggi að vinna, Siggi, grípa hann eins og súperman, Nenni alveg 

eðlilegur, stelpur feliði ykkur og Stína segðu mér nákvæmlega þegar hann nálgast húsið. 

STÍNA: (Öskrar) Hann er að koma. 

ÍÞRÓTTAÁLFURINN: Nenni, alveg eðlilegur. 

GLANNI: Jæja? 

ÍÞRÓTTAÁLFURINN: og grípa hann! 

Allir: Glanni glæpur. (Annar eltingaleikur á sér stað) 

HANINN: Halló. 

ÍÞRÓTTAÁLFURINN: Halló. 

GLANNI: Hann er allsstaðar! (Bæjarstjórinn kemur svo og Rikki dettur aftur fyrir sig) 

STÍNA: Bæjarstjórinn! 

BÆJARSTJÓRINN: Er ég það? 

GLANNI: Hvað um mig? 

HANINN: Pottþéttur bær fyrir mig hvað? 

BÆJARSTJÓRINN: Ég fékk bréf frá forsetanum. Hún ætlar að koma á íþróttahátíðina. 

LOLLI: Þá getum við skilað bílnum. 

STÍNA: Nei, hann er svo skítugur. 

BÆJARSTJÓRINN: Þá þrífur þú hann bar... nei annars, Glanni glæpur. Þú þrífur hann hátt 

og lágt og bónar á eftir. 

GLANNI: NEI! 

ALLIR: JÚ!​

GLANNI: (Leiður) Allt í lagi þá. 

LOLLI: (Réttir fram eyrnapinna) Gerðu svo vel að þrífa púströrið svakalega vel að innan. 

GLANNI: (Tekur við honum og kitlar Sigga svo í magann) Siggi, má bjóða þér karamellu. 

MAGGI: Siggi nei! 

GLANNI: JÚ! 

ALLIR: NEI! (Siggi tekur hana og hendir henni) 

LAG – ALLT Í LAGI Í LATABÆ 

